Buwayakkun dhirrkthirrk ydku Scabies ga buwayak

mewirri’ ydku Strongyloides

Ivermectin mirritjin-dhu nuli buma
rerri’ mandany ydku Scabies ga
Strongyloides djinawa’ rumbalnur
yolpuwal




Dingupuy Dhawu

Dhuwandja yan dingupuynydja dhdwu napurr
djdma,

bili nayipi nunha dingu yaka limurr dhu luka
nanya dha-bawala’'mirr.

Bili nhannu rom ga norra,

nali nathil dhu djama nanyapinya nathany
raypinygum,

bili nayipiny nunha dikuny natha marimirr.




Dhuwal djinawa’ nhannu dhdwu dhiyak dinguw, nhaltjan nali dhu buma rerri’ mala
litjalangal rumbalnur, ga nhaltjan nali dhu df'(('ika litjalangalanuw nali

manymakkum marr nali dhu nhina manymak, dal ga healthy yolnu.

Nurrununy nali dhu marngithirr
gandaw’, wanaw ga gakal’gu
Scabies-ku ga Strongyloides-ku.



Strongyloides -tja
balanya nhakun
threadworms, mewirri
nunhi nuli gulunnur
marrtji gulaw’ malthun
dhawatthun bundjikurr.
Strongyloides dhuwal
nyumukuniny’ ga
buwayak wayin mala, yurr
microscope-thun yan nuli
maln’maramany walalany.

Microscope-tja wo girriy nhdnharamirriy nuli nyumukuniny’
buwayak rumbal maln’maram ga yindikum mali’, warranulkum
limurrungal yumurrkumirr mala nunhti litjalangal manutjiy
nuli bdynun nhama.

Dhuwali yumurrkumirr mala ydku germs, ga wiripuy malay

nuli rerrikmaram limurruny.

Strongyloides, scabies mites wo dapalthinya rumbal ga

bacteriany mala germs.

Strongyloides scabies-puy dapal mala wiripuny mala ydku

parasites.

Strongyloides

Scabies

Wiripuy mala yolnuy walal
nuli nhdma Scabies mites
- dapalnha mala nunht
walal nuli nin’thun nhdma
namatham.

Ga “microscope”-thun yan
nuli maln’maramany nunhi
nyumukuniny’tja dapal,
nunhi nayi wanamirr ga
lukumirr, nhakun dapal.



Secondary Infection

Strongyloides ga Scabies-puy dapal mala walal nuli dhurrwaramirriyam lapmaram
dhukarrmirriyam yumurrkuw mala warrakangu bacteriaw, garrinyaraw rumballil

Bacteria

Bacteria dhuwal mirithirr nyumukuniny’ ga buwayak wayin, yurr microscope-thun yan nuli
maln’maramany walalany.

Bacteriany mala yumurrku yaka nhakun Strongyloides ga Scabies-puy dapal mala.
Wiripuny bacteria manymak mala ga wiripuny mala yatjkurr.

Dhuwandja manymaktja bacteria mala ydku “Lactobacillis”
English-kurr, walal nuli ga nhina biyapiyanur litjalangal.

Ga gunga’yun litjalany walal nuli marr nali dhu
gandjarrmirriyirr.

Dhuwandja yatjkurrnydja bacteria yaku “Strep A”.
Walal nuli garri litjalangal rumballil bawala’mirrikurr djetjikurr,

bala nuli wiripuny yolnuny walalany mirithirra rirrikmaramany.




Immunity

Ga dhuwandja dhdwu immunity-puy ga nhaltjan nuli limurrungal rumbalyu buma
mulkuruny malanuny ydkuny germs-nha, bacteria-ny ga

Strongyloides-nha ga Scabies-puy dapalnha djinawa’ limurungal rumbalnur.
Dhiyanuny dhawuy limurruny dhu gungayun dharanan dhuwalanuwuy malanuwuy
Scabies-puy ga Strongyloides-puy ga bacteria-puy nunhi walal nuli gdman
walalany djinawa’lila rumballila.

White cells

Watharryu rumbalpuyyu djdgamirriy malanuy ydkuy “white cells”-dhu nuli ga buma mulkuru rerri’ mala limurrungal
rumbalnur. Ga nuruniyi watharryu malanuy ydkuy “white cells”-dhu nuli gunga’yun limurruny,

ga marrtji walal nuli ga “white cells”-nydja mala djinawa’kurr nunhalatjan limurrungal gulanbuykurr gurrkurrkurr.
Ga marrtjiny walal nuli ga bawala”mirrikurr rum-
balkurrnydja bala-rdli yolnuwalnydja.

Boyarany dhuwal wanganynura manutjinur manda
white cells (watharr rumbalpuy djagamirr mala) ga
bacteria.

Dhuwandja nyumukuniny’ gulanbuy gurrkurr.
Mikumirr gulanbuy wayuk ga watharr rumbalpuy
dhdgamirr djinawa’, nhdma nuli microscope-kurr
wo girri’ nunhi nuli nhdama rdlimirriyam yindikum
nanya.

White blood ccll

Wangany watharryu rumbalbuyyu djdgamirriy
gunharrayurra dhawatthurra gulanbuynur
gurrkurrnur.



Ga watharrny mala “white cells” walal dhu marrtji buma nunhiyi rerriny’ mala

rumbalnurnydja limurrungal.

Nunhiyi watharrnydja mala nuli ga larrum ga marngithirr wanha rerri’ mala ga
djulul’yun litjalangal rumbalnur, bala walal nuli ga garan djdma nurukiyi rerriw’nha.

“White cells”-dhu walal nuli marrtji buma nunhiyi rerriny’ mala rumbalnurnydja
limurrungal gam’:

Walal nuli djuy’yundja rumbalpuy djambatjnu gara mala ydku “antibody”
mdrr walal dhu wutthun nunhiyi rerri’ mala, burrumununguman.

Antibodies wo rumbalpuy djambatjnu gara mala, rumbalnydja walal balanya bitjan Y,
ga mdrrmay’ yarratay manday nuli gatmaram wiripu bacteriany mandany.
Dha-manapanmirra walal nuli rumbalnydja.

Bala wiripuny “white cells” watharrnydja mala walal nuli marrtji,

bala nuli yan buman dhinganhamaraman nunhiyiny rerriny’ mulkurunhan djinawany’
rumbalnurnydja.

Dhiyan watharryu malanuy white cells-thu walal nuli lukan bactarianhany.

Ga nuruniyi watharryu malanuy “white cells”-thu nuli baynu dhawar’maran bunu nunhiyi mewirriny’ mala ga dapalny
mala, bili walalnydja bulu yindi bacteria-walnydja. Ga rumbalpuyyuny garay nuli walalany gatpurrkuman. Ga nuruniyi
garay walalany nuli mewirriny’ dhurrwara muk’maram. Bala walal nuli nunhi mewirriny’ mala ganydjarrmiriwyirra.

Bala walal nuli lurrkun’nha wo wanga’-wanganynha bilkthundja mapuny’ mala.




Strongyloides—ku gakal

Strongyloides-ku gakal nuli bana’warryun marrma’thirra. Dhiyan dhdwuy ga lakaram nhaltjan
nuli Strongyloides marrtji wanganygal yolnuwal bala wiripuwal gula’kurr.

1. Nandi'mirrinuy mewirriy’ nuli ga dhukarr
buma djinawa’r{it'alar)gal lirranur nunha
biyapiyanur. Ga []ukany nayi nuli ga nanak
lirrapuy litjalangal nunha biyapiyanur. Ga
wiripuny, nayi nuli marrtji mala—%uma mapu’
djinawa’ litjalangal lirranur, bitjan bili.

Ga mapuny’ mala mewirriny’ nuli ga
budaw’yun djinawa’ litjalangal lirranur.
Bala marrtji nuli dhawatthuna benuryiny
L’lrrar;)urnydja. Bala walal nuli marrtji

mam thuna balan nathapuylila
biyapiyalilnydja, djamarrkuliny’
Strongyloides mala. Bala walal nuli marrtji
lukan nathan mala bacteria-mirra. Ga
dhuwal munguy nyumukuniny’ wayin mala
ydku bacteria nult ga norra gula’nur.

Bala walal nuli yudayudany’ djamarrkuliny’
mewirri’ malthuna gulaw’nha biyapiyakurra,

2b. Ga wiripuny Strongyloides djamarrkuli’
mala nuli dhawatthun gula’kurra, bala
nhakun limurr nuli walalany bilkthunna.

3. Nhinany walal nuli ga nunhi gula’nur,
yurr djurruknur munathanurnydja wo
gapumirrinur wdnarﬂur. Ga nunhi nuli
marrma’ weeks djulkthun, bala walal nuli
dhingaman.

4. Wirrkulthirrnydja nayi nuli mewirri’
gula’nur. Nunhi nayi dhu nunhiyi yolnu
galkikurr gula’kurr marrtji, bala walal nuli
mewirriny’ nal’yuna yolpuwal, bala gérrin
marrtji yaw yunna djinawa’lila rumballila.

5. Bala nuli marrtji gérrin liw’'maraman rum-
balkurra bawalamirrikurra.

Bala nayi nuli marrtji lukan nanaknha ga
wiyikan’ yolpunhan djinawan’ rumbalkurra.

6. Yurr gdrriny nayi nuli gulanbuywurr
gurrkurrlil, bafla nayi nult marrtjin
gurrkurrkurr balan dorrkturrklila.

Ga dorrturrknurnydja bala burrwutjlila,
ga burrwutjnur bala guraklila.

Ga bulu limurr rjlul'l walalany nulkthun
ro?anmaram bala biyapiyalila.

Bala nayi nuli ga nunhit mewirriny’

bulu nhakun mala-bunhamirr lirra’nur
biyapiyanur.



Dhiyan dhdawuy ga lakaram nhaltjan nuli Strongyloides mala-bunhamirr djinawa’ rumbalnur.
Walal nuli ga bitjan bili yan nhina djinawa’ rumbalnur bala nuli nayathaman bukmak

rumbalnydja nunhi nuli white cells wo watharr rumbalpuy djdgamirriy bdaynuny djama.

Dhuwandja dhdawu ga nurruyirryun gulunnur.

Walal nuli yudayudany’ djamarrkuliny’ mewirri’
malthuna gulaw’nha biyapiyakurra,

Ga wiripuny mala nuli nuthanna wirrkulthirra
biyapiyanura yan, bala latjuwarr’yuna rumballila
limurrungala,

Wirrkulnydja mewirri’ nuli dhawatthun
djinawa‘nur bir’panur bala nuli latjuwarr’yunna
rumballila malanulil, burrwutjlil, c_i'my‘g'mylil,
bidilalil, mamburunburunlil, bala rumbalnura
wdna-nurr’yun, bala walal nuli marrtji

dhukarrnha djama larruman nurukiyin

nyumukuniny’gun biyapiyaw nunhi wanhami nuli ¥

ga ndandi’mirrinu mewirrt’ nhina. Bala walal nuli
nuruniyit mewirriy’ mala bulu mala-buma mapu’

mala. a

Strongyloides-tja nuli ga bitjanna bili nhina
litjalangal rumbalnur.

Ga nuriniyi rumbalpuyyu watharryu

djagamirriy malanu ()\/Nhite cells-dhu) nuli buma
mewirriny’, yaka waf/al nuli dhinganhamaramany
mewirri’nhany, yan walalany nuli wutthun
burrumunungum dharradakum, marr walal nuli
nunhi mewirriyny’tja mala-bumany mapuny
lurrkun’nha yan. Bala nayi nuli yolnuny,
dhdkay-ndnhamirr gangan manyma

Nunhi nuli yolnuy Strongyloides-mirriy luka
mirritjin yaku corticosteroid balanya nhakun
prednisolone wiripunuw rerriw’, dhiyan
mirritjin-dhu nuli gulmaram watharrnha
rumbalpuynha djdmirriny malany

(white cells-nha) bunharanur
Strongyloides-kalananur.

Ga nunhi walal dhu watharr mala (white

cells) yaka ga manymakkum djéma rumbalnur
litjalangal, walalnydja dhu marrtji nunhi
mewirriyny’tja dhanannha mala-buma mapuny’,
bala nayi dhu yolhuny mirithirra rirrikthundja,
bala Hhingaman.

Ga Ivermectin-dhu mirritjindhu yan nuli bumany nunhiyi mewirriny’ mala rumbalnurnydja limurrungal.




Secondary Infection
Wiripu dhukarr nunhi Strongyloides-thu nuli rirrikmaram yolnuny.

Wirrkulyu Strongyloides-thu nuli gama bacteriany rumbalkurr bala nayi nuli bacteria-ny mala-bunhamirra

dharrwayirra bala nuli wiripu yolnuny walalany mirrithirra rirrikmaram.

Dhanandja bacteria mala nuli ga nhina biyapiyanura.

Ga manymak walal nuli ga nunhi nhinany biyapiyanurnydja.

Ga nunhi walal nuli dhawatthundja benurnydja biyapiyanurnydja rumballil,
bala walal nuli marrtji rerri’ gurrupana limurruny.

Strongyloides-nha ga
] bacteria-ny. Dhiyan ga maliy’

o milkum mdrrma’nhan
«+-| mandany rrambani.

Ga nunhi nayi nuli wirrkulnydja mewirri‘ Strongyloides dhawatthun benurnydja biyapiyanurnydja
bala walal nuli bawala’mirrilila rumballilnydja marrtji,

ga walalnydja nuli nunht bacteriany biyapiyawuynydja malthuna walalan.

Bala nuli marrtji latjuwarr’yuna nunhi bacteriany mala bawala’mirrilila rumballil limurrungal.

Ga bacteria-y nuli buma djinawa’ rumbalnydja bitjanna mdpa-mapanmirriyaman nanaktja warranulnydja.
Bala nuli marrtji latjuwarr’yuna nunhi bacteriany mala bawala’mirrilila rumballil limurrungal.

Ga ydtjkurra rerriny’ limurr nuli nunhi mdrram nhakun burrwutjpuy rerri’ yéku “Pneumonia”,
ga mulkurrpuy rerri’ ydku Meningitis, ga wiripuny rerri’ bawala’mirrinur rumbalnur ydku Septicaemia.

Bala nayi nuli yolpuny mirithirra yan rirrikthundja.



Strongyloides-thuny rerriy’ nuli manutji-lakaram bitjan:
Wiripuny limurr nuli dhdkay-ndnhamirr manymak, wo ganga’ manymak wo yakan yan

manymak.

Strongyloides mewirri’ dhu marrtji bawala’'mirrikurr rumbalkurr litjalangal, barrwankurr,
burrwutjkurr, biyapiyakurr, bamburunburungurr, bidalakurr, dinytinygurr, ga war mala
nunhi nuli ga manapan naraka nhakun likan, bun’kumu, dulkun ga nongurr.

Barrwan’puy dhdwu:

Ga nunhi nayi nuli yolnu
dhirrkthirrkthirr.

Ga bilt nhannu nuli nunhi
dhawar’yun ga yaka wiyindja,
ga bulu nayi nuli buku-rontyirr,
nunhiyi dhirrkthirrk.

Dhukarr buma nayi nuli marrtji
bararrwararrmirriyam wirrkulyu
Strongyloides-thu rumbalnur.

Ga bunydji nayi nuli ga
raypinydhirra dhirrkthirrkthun,
bala marrtji djetjimirriyirra.

B'Lyap'tyawuy dhéwu: Ga gulundja nayi nuli
marrtji rerri’rirrl’ barrtju’parrtjun. Nunhi nayi nuli
yolnuynydja dhékay-ndma rerriny’ biyapiyalilnydja,
win’yayun nayi nuli nunhiyi rerri’ ga yaka wiyin, ga
bulu nayi nuli buku-roniyirr. Ga nathany nuli yakan
dhal’yun manymakkum biyapiyalilnydja.

GuLany’ nuli bungan-dumurryirra, ga yolnuny nuli
noy milniny’mirriyirra.

Burrwutjtja nayi nuli nayatham, bala nuli yolyuny
ga nalparr’yundja yatjkurrkum.

Ga nir’yundja nuli midikumana nunhiny nuriniyin
rerriy’ yéku “Pneumonia”’-nha

Bamburur)burunnha nayi nuli nayathamany
nuruni yatjkurruy rerriy’ yakuy Meningitus-thuny.

Rumbalpuy dhéwu: Ga yolnuny nuli mirithirra
rirrikthun nuriniyi bacteria-y, bawala’mirra
rumbalnydja nuli nunhi nayatham. Ga dhuwal nunhi
rerriny’ ydku “Septicaemia”, ga botjin’'mirriyaman nayi
nuli ga dhuwal gulannhan rumbalnura limurrungal.



Gakal Scabies mites-ku wo dapalgu

Dhuwandja dhuway’manydji médndany dapal nunhi manda nuli
mala-buma, limurrungal barrwan’nur warranul

Nayi nuli nandi’'mirrinuny dapalyu marrtji yaw’yunna &r
dhukarr buma djinawa’ barrwan’nur litjalangal. Bala X
nayi nulit marrtji lukan litjalan barrwan’nha
djinawan’.

Ga bilkthundja nayi nuli

sndimirr
Nandtmirrigu mapuny’ lurrkun’ yan bitjan bili walu nupan.

Ga nunhti nuli nalindi djulkthuna, bala nayi nuli
dhingaman.

dorsal view of female in burrow
160w to 175+ long

Bala nuli nunhi mapuny’ budaw-budaw’yuna bdy nuli lurrkun’ munha

Bdpa’'mirrinu djulkthun.

Walal nuli djamarrkuliy’ gunharrayun yaw’yunawuy narnga.

Wiripu walal nuli yuta djgma narnga, bala nunhilin nuthandja.

Wiripu walal nuli marrtji wiripunuwal yolnuwal wo girri’lila



Scabies nuli manutji-lakaram bitjan:

Limurr nuli dhdkay-ndma raypinynha bala
gonlil ga wuduylil.

Scabies-puy dhukarr barrwan’nur

Nayi nuli marrgitjdhu rulwandhun gapu
mintji’mirr barrwanlil marr ga nuli dhurrwara
maln’maram yaw’yunawuy narnga.

Yolnuny nuli larryuna barrwan’tja, yakuny nayi dhuwal “crusted scabies”-nha. Yolnu
walal nunhti crusted Scabies-mirr wo watharr ga dalthinyawuymirr

dhirrkthirrkmirr, walalangalnydja dapal dharrwan mirithirra ga bdynun dédlnydja
walal dhu maln’maram wapthunaraw wiripuwalnydja yolhuwal walalangal.

Dhuwandja yolnu walal ga mirithirra rirrikthun ga marrtjin yan walal dhu watjpillila.

Yutaynydja yothuy
nuli bondi mérram
dhirrkthirrk
bawala'mirrinur
rumbalnur

Dhiyan marrmay’ yolnu manda ga nayatham
crusted Scabies wo dhirrkthirrk nunhi nuli
watharryirra ga ddlthirra barrwannur.

Ga nunhi watharr djdgamirr mala ydku“white
cells” yaka nuli gi manymakkun djéma
rumbalnur litjalangal, bala walalnydja dhu
marrtji nunhi dhirrkthirrkpuynydja dapal
dhanandhirra. Bala nayi dhu yolpuny marrtji
mirithirra rirrikthun.



Ga wiripu dhukarr nunhi nuli dhirrkthirrkthu yolpuny walalany

rirrtkmaram.

Dhirrkthirrkpuy djetjiy nuli dhurrwaramirriyam ydtjkurruw bacteriaw

ydkuw Strep A-gu gdrrinyaraw rumballil.

Dharrwa’ yatjkurr bacteria
nuli ga malthun bitjan bili
Scabies-ku bawala’mirrikurr
barrwan’kurr.

Nunhi nuli barrwan’tja yarrar’yun wo djetjimirriyirrnydja, bala bacteria-ny mala nuli garri djetjikurra
djinawa’lila rumballil.

Bala djetjiny nuli boyaramirriyirra bacteria-ynydja.

Ga wiripuny, bacteria nuli marrtji djinawa’kurra nunha gulangurra gurrkurrkurr bawala’'mirrilila
rumballil.

White cells wo rumbalpuy djdgamirr mala ga antibodies wo rumbalpuy djambatjnu gara mala manda
nuli buma bacteria-ny, yurr wiripunuwal yolnuwal walalangal nayi nuli rumbalwuyyu djambatjnuy
garay mala witjarryun bala buman nuli doturrknhan ga dinytiny’nhan. Nunhi walal nuli buma
doturrktja nayi yolnuny nuli rheumatic heart disease-mirriyirra wo dhurrwaran doturrkpuynha nuli
ga yakan dhal’yun manymakkum. Nunhi nayi nuli buma dinytinynhany nayi nuli yolnuny kidney
disease-mirriyirra, dinytiny rerrimirriyirra nuli.

Ga yalalanumirriynydja, nunhi nayi nuli yolpuy marram yindin rerri’, bala nayi nuli marrtji gon-
mitthunminyarawnha wo wiripuny dialysis-lila.

Strep A bacteria-ynydja
dhu limurruny mirithirra
rirrikmaram..

Dhiyanuny yolnuy ga nayatham dhirrkthirrk boyaramirr.



Dapalnydja Scabies-puy nuli dhd-galyun
gulmaranhamiriw benur wanganygal yolpuwal ga bala wiripuwal.

1. Dhunapa yan

Ga bitjan nayi nuli dha-gal’yundja wiripuwalnydja yolpuwal.

Nunhi nayi dhu dhirrkthirrkmirriyirr yolnu, bala nayi dhu nayatham
limurruny, nayi dhu dapalny wapthuna nurukalyin yolpuwal, bala
mam’thunna nuli dhirrkthirrktja limurrungal.

Bala nuli marrtji nuruniyi yothuy dapalyu dhukarr buman djinawan'
litjalangal barrwan’nura. Bala nuthana nuli marrtji yindithirra.

2. Wiripukurr dhukarrkurr

Ga wiripuny nayi nuli ganarrtham limurrun barrwan’, bala nal’yun

girri'nurnydja, bala nayi nuli dhingaman.

Gorrmur’kuny wo bandany’kuny, nayi yakan djal wanaw
nhinanharaw Scabies-tja

Ga manymaktja limurrun, limurr dhu bukmak mdrram mirritjin
rumbalpuy wo lukanamirr mirritjin, marr limurr dhu buma bu-
wayakkum nunhiyi dapal malanuny.



The Ivermectin Treatment Program

Treatment team ga bukmakdhu ga djadma marr ga limurr dhu
Scabies-puy dapal mala ga Strongyloides buwayakkum

community-nur.

Mirritjin

Ga gurrupulnydja napurr dhu gi
bukmakku yolpuw Ivermectin mirritjin.

Ga nunhi nayi miyalk, galna-nonundja,
nayt dhu yaka m{jrra?1 Ivermectin
mirritjin. Yan nayi dhu mdrran Lyclear
cream.

Ga yothuy nyumukuniny’thuny bongun
mirritjin mdrran: Albendazole ga
Lyclear cream (wo Crotamiton cream).

Testing

Bukmaknha yolpunhany bongun nhdnu ga larrun rerriw’ Scabies-ku. Wiripuny
dhu yolnu mali’ gurrupanmirr barrwan walalawuy walal wo rakuny barrwan
wirrthunawuy.

Nalapalmirriynhany dhu gulan gi madrran, larrun Strongyloides-ku.

Ga djamarrkuli’nhany bongun gi gula’ mdrran, larrun Strongyloides-ku.

Ga bukmaknha dhu yolnuny bongun wargirrmy’tja marran. Ga nunhi napurr dhu
maln’maran gulanmirrnydja wargirr’, nuruniyiny ga manutji-lakaram nula nha

rerri’ nhokal rumbalnur.

Ga wiripuny napurr dhu bongun maln’maram gdna miyalkkalnha wargirr’, wanha
nayi miyalk galna-nonun wo galna-wanara.

Ga wiripuny napurr nhumalany dhu ndn’thurr nhaltjan nhe ga dhdkay-ndama
dhiyan bala ga nuruniyi bala.

Ga djamarrkuli’nhany napurr dhu gulan mdrran gonnur, wanha balan nayi rerri’
gi nayathul Strongyloides, ga wiripuny nayi balan nunhiyi yothu gulanmiriwnha.



The Ivermectin Treatment Program

Bulu dhu marran mirritjin
Ga nunhi napurr bongun maln’maran Strongyloides-tja yolnuwal wo Scabies-tja yolnuwal, nhuma bongun dhu bulu mérran Ivermectin wo Albendazole mirritjin.

Yalalanumirriw rumbalwu nhdnharaw
Ga bdy dhu 6 nalindi djulkthurr, napurr dhu bulu buku-roniyi ga nhdnu nunhiyi yolnuny walalany, wanha walal gi badak nunhiyi rerri’ nayathul. Ga bulu gurrupul
nanya mirritjin.

Rumbal gdnhami nhdnharaw ga warrpamnha dhu nhdma ga djama
Ga bulu nuruniyi bala dhungarray, napurr dhu rdli roniyi, ga bulu maln’maran nurikiyi rerriw’ malanuw bukmakkal yolnuwal. Ga bulu napurr dhu mirritjin gurrupul
nhumalany.

Bulu yalalanumirriw rumbalwu nhénharaw
Bukmak nunhi Strongyloides-mirriy ga dhirrkthirrkmirriy walal dhu mérram buku-nalmaram wanganymirri bulu mirritjin 6-thu nalindiy yalanumirriy..

Consent: Yoranhawuy djorra
Yaku wukirrinyami yoranhawuylil dhorralil nunhi nhe dhu yoram:
Nha nhe manymak napurr dhu nhdma nhunany rumbal?

Nhd nhe manymak napurr dhu nhunany gulan wo gula’ marram?

Nhd nhe manymak napurr dhu nhunany wargirr’ marram?



Dingupuy Dhawu

Dhuwandja dhéwu dinguwuy ga gakal nathuwurr

Nathilnydja nunhti nuli wolmany yambatthuna,
walalnydja nuli liya marrtjinyan yolnuny walal
nathawnha dinguwnha.

Bala walal nuli dhdwu-génhaminyan, lakaranhaminyan
marrtjinya bitjanan; “Lingun dhuwal natha manymaknha.
Limurr marrtjin limurr yarrwa’yuna dhu marrtji ganiwu
djalkthuna gdman limurr marrtji bathin, limurr dhu
wapmaraman lurryan’. Limurr marrtji dhu barkthuna,
marin djalkthun.”

Ga munhawumirr walal nult marrtjinya
durryunany, yurrnha nuli waluny
garrwarthinya, girri’-namathinyan, walal
nuli bathiwnhaw, bala wédnganhan, ga bay
walal nult nayathanha wana nunhiyi natha
dharrwamirrnydja, bala nurruyirr’yunan
wapmaranhan nathany ga yan bil.....i ga
bdy nuli dharrwa’thinyan bdy walal nuli
nayanu gulk’thunan. Bala nuli marrtjinyan
ga nhina-nhinanhan warraw’nurnha. bala nuli gdnhan riyalalilnha,
Nunhi walal nuli ganha galkunminya lupnha lupmaranhan nuli
warraw’nurnydja walal marrtjinya nuli ma- nathany marr nayi dhu gapuy
la-djarr’yunan, wanha natha manymak lupmaranharaw, nuruniyi mari-djalk’thun nanyapinya yan nathany, ga yan bili..i
nhd natha guwarrwu bathanaraw, bathiliyanhan bala, munha nuli nupana gon-wangany.

dutjnha nuli roniyinyan wadnalilnha.

Rulandhuna bathiny malanynha bala lukanhan
guwarrnydja natha malanynha yanan

barkthunan, rulanthunan rananliyanhan bala
lirrma’yunan ganu’lilnha, dhdawuny nuli lakaranhamirr
bala duynha norrannha, galkunminyan godarr’'wun
djégmawnha (bark’thunarawnha).

Nhinanhany bala mala-djarr’yunan nuli marrtjinya nathany
manutjiny, gurrwawuny lukanharaw, ga yalalanumirriy nuli
wdna roniyinya. Benuryiny walal nuli warrnha, mdrranha dharpa
namakulin’ maypinynha, bala marrtjinya wutthunan nathuny.
Galnan larrmaranha bdy’nha nuli watharr djinawa’wuynha natha
maln’thuna bala nuli marrtjinya rarr’yunan.

Yaka wiyin'tja muka bala lithanmaranhan nuli yana bili..i ga bay
nuli délthinyan.

dharrwathinyan bala walal
nult mala nhénhanhan nathany
bala lithanmaranhan.

Dhamin-dharpurnhany
marrtjinya nuli nydlkany
malanynha nathamirrnydja,

Bala benuryiny dhurrparanhan gundaynha namakuli’nuynha
dhirrimulyun, bala marrtjinya djudupmaranhan nathany
dhurrparanhawuynydja nydlka’lilnha.

Bala marrtjinyan ranannha gulkthuna, rarr’'yuna gundany
dhirrimulnydja ga rarralany nathila warraw’lilnha bala
yarrup’nha riyalalilnha dhawat’marawnha nyélkaw’nha

Munhayvumirr walal' rjul‘i marrtjinya durryunany ga - nathamirriwnha. Dhékay-birrka’yunany walal nuli nathanhany
benuryiny walal nuli nhinanhan warraw’nurnha, nunhili nanyapinyany yan, wanha balan nunhiyi natha raypiny, ga nunhi
warraw’nur nunhi wadnawininy nunhi walal gan nathil yuwalktja.

nhinan ga bark’thurr natha dingu. Benuryiny walal nuli marrtjinya génhan bala rarr’yunan

marrtjinya rananlilnt
Bala marrtjinya nuli nhédraranhan.



Acknowledgements

lllustration acknowledgements

Dr Bart Currie

Leigh Waltman

Dr Colin Parker

Dr Maureen Rogers

Dr Wendy Page

Ewers W. 1971 Parasites of Man in Niugini. Jacaranda Press, Brisbane.

Grove DI. 1989 Strongyloidiasis a Major Roundworm Infection of Man. Taylor &
Francis,London.

The Human Body. Time & Life.

Zaman V. 1978 Atlas of Medical Parasitology. Adis Press, New York.

http://www.cdfound.to.it/html/ss26.htm
http:/lwww.ifr.ac.uk/Media/NewsReleases/images/Lactobacillus-johnsonii.jpg
http://www.encyclopedia.com/topic/streptococcus.aspx
http:/lwww.flickr.com/photos/meredith/699093383/
http://www.healthy-skin-guide.com/pictures-of-scabies.html

Aboriginal Resource and Development Services Inc.

e. Cooperative Research Centre for

) A boriginal Health




Scabies-ku ga Strongyloides-ku rom mala malthunaraw

Scabies-ku
Mel-lakaram dhu dhirrkthirrk ga djet;ji

Bukmakthu yan dhu baki mirritjin’
yaku

Ivermectin wo Lyclear dhirrkthirrkpuy
Cream

Strongyloides-ku

Marrtji gi watjpillil checkup-gu biyak
bili

Bukmakthu yan dhu checkup ga baki
mirritjin yaku Ivermectin

Marrtji gi biyak bili nyumukuniny’lil
bunbulil wo yaw’yurra munatha
nathawnydja djalkthunaraw

Darrtjalkkun nhunuwuy nhe yothuny
bunydji nunhi nayi dhu bilkthun

Nyumukuniny’ bunbu darrtjalkkun gi yan

Nunhi nhunu yothu nayi dhu
bawala’'mirrilil bilkthun, nheny dhu
dhunupan darrtjalkkuman nunhiyi
wanany ga djalkthuna gulany’ djinawa’
wdnanur wo munatha’nur

Ga gimbi gula’'mirr gi gutjparryurr
dhunupa dhukunbuylil

Ga naptindja gula’'mirr rurrwuyurr
darrtjalkkun bala lithanmaranun

Scabies-ku ga Strongyloides-ku

Rurrwuyunmirr narambiya yorr’nha natha
Lluki

Biyak bili gi lupthurr
Wadna darrtjalkkun djinawa’ ga warranul
Rurrwuyurr biyak bili girri’ nhunuwuy nhe

Lithanmaran nhunu girri’, djet’, balangit,
ddambupuy, maturitj walulil




